
२२. पत्र: डॉक्टर जोसिया ओल्डफील्डको





होटल सेसिल

[लन्दन]

अक्तूबर २६, १९०६





प्रिय ओल्डफील्ड,




सुना, श्री अलीकी तबीयत पिछली रात फिर बिगड़ गई थी। मैं आपसे केवल यह कहनेके लिए लिख रहा हूँ कि आप श्री अलीको कृपया रोज देख लिया करें। खर्चकी कोई बात नहीं है; इसलिए उन्हें रोज देखने में उसकी बाधा न मानें। आपकी उपस्थिति मात्र प्रेरणा और उत्साह देनेवाली होगी। मेरी बड़ी इच्छा है कि वे, सिर्फ दिनको ही सही, लोगोंसे मिल सकें और काम कर सकें। उनका इतना करना जरूरी है।

रातको वहाँ मैंने जो भोजन किया था, बड़ा सुस्वाद था। आशा है, मैं दिन के समय आकर अस्पताल और आपका सारा प्रबन्ध देख सकूँगा। मैं अपनी तकलीफोंके बारेमें भी लिखना[१] चाहता हूँ। मगर आज रातको बहुत देरी हो चुकी है।



आपका शुभचिन्तक,





डॉ० जोसिया ओल्डफील्ड
[२]
लेडी मार्गरेट अस्पताल

ब्रॉमले

कैंट




टाइप की हुई दफ्तरी अंग्रेजी प्रतिको फोटो-नकल (एस० एन० ४४०४) से।



२३. पत्र: एल० डब्ल्यू० रिचको





होटल सेसिल

[लन्दन]

अक्तूबर २६, १९०६





प्रिय रिच,




मालूम हुआ, आज जब मैं होटलमें था, आप आये थे। मैंने हजूरियेसे आपको ऊपर ले आनेको कहा, किन्तु जान पड़ता है, आप सिर्फ अपना कार्ड छोड़ने आये थे, क्योंकि आप उसे नहीं मिले। मुझे यह भी मालूम हुआ कि आप जॉर्ज गॉडफेसे मिले थे और उनसे यह मालूम होनेपर कि वे दफ्तरके लिए जगह खोज रहे हैं, आप नहीं गये। मैं तो यह चाहता था

	↑  देखिए "पत्र: डॉक्टर जोसिया ओल्डफील्डफो", पृष्ठ ३५

	↑ वेजिटेरियन के सम्पादक तथा शाकाहारी क्लबके अध्यक्ष; अपने विद्यार्थी जीवनमें गांधीजीकी इंग्लैण्डमें उनसे प्रथम भेंट हुई।

		 इस पृष्ठ का पिछला बदलाव २४ नवम्बर २०२२ को १३:०९ बजे हुआ था।

अधिक जानकारी के लिए उपयोग की शर्तें देखें।

